
UUM ONLINE: Pengerusi Lembaga Pengarah Universiti Utara Malaysia, Prof. Dato' Dr.
Sudin Haron telah mengadakan kunjungan hormat ke atas Pengerusi Kumpulan Permodalan
Nasional Bhd (PNB), Tan Sri Dr. Zeti Akhtar Aziz di Menara PNB, Kuala Lumpur, semalam.

Dalam pertemuan bersama mantan Gabenor Bank Negara itu, Prof. Dato' Dr. Sudin telah
menerangkan tentang perkembangan semasa UUM yang telah ditubuhkan sejak 1984 oleh
Perdana Menteri, Tun Dr. Mahathir Mohamad ketika menjadi Perdana Menteri Keempat.

Selain itu, beliau juga mencadangkan agar ditubuhkan Kursi Akademik PNB di UUM, malah
berharap PNB dapat menawarkan dana untuk geran penyelidikan kepada penyelidik di UUM
dan cadangan tersebut telah mendapat respon positif Tan Sri Dr. Zeti Akhtar.

Prof. Dato' Dr. Sudin juga menjemput beliau untuk menyampaikan syarahan kepimpinan di
UUM selaras dengan teras UUM sebagai universiti pengurusan.

Kesempatan itu juga, Tan Sri Dr. Zeti Akhtar telah berkongsi pengalaman manis beliau
berkenaan potret Allahyarham ibunya, Azah Aziz, seorang tokoh budaya yang dilukis pelukis
Indonesia, Basuki dan telah diabadikan di Istana Bogor.

Tan Sri Dr. Zeti Akhtar merupakan Gabenor Bank Negara ketujuh mulai tahun 2000 hingga
2016 dan merupakan wanita pertama yang memegang jawatan tersebut.

